Վերնագիր՝ Թեմա 1 - Խնդիրների սահմանում և հստակեցում
Մոդուլ՝ Խնդիրների լուծում և որոշումների ընդունում
Դասի տևողությունը՝ 45 րոպե
Դասի հերթականությունը՝ 1 (տասը դասից)

Նպատակ
Խնդիրների սահմանման և հստակեցման միջոցով սովորողները կզարգացնեն քննադատական մտածողություն, պատճառահետևանքային վերլուծության և մասնավորեցման հմտություններ՝ կարողանալով տարբերել երևույթը, իրավիճակը և խնդիրը տարբեր առարկայական համատեքստերում 
Վերջնարդյունքներ
1. Բացատրել «խնդիր» հասկացության էությունը և այն տարբերակել իրավիճակից կամ ազդեցությունից՝ վերլուծելով առնվազն 5 տարբեր օրինակ, որոնցից առնվազն 4-ը ճիշտ դասակարգված են որպես խնդիր կամ ոչ խնդիր։
2. Վերլուծել առօրյա, ուսումնական և գիտական իրավիճակները՝ առանձնացնելով առնվազն 3 տարբեր ոլորտի (բնագիտական, տեխնոլոգիական, սոցիալական, կրթական) խնդիրներ և յուրաքանչյուրի համար նշելով առնվազն 2 պատճառ և 1 հետևանք։
3. Ձևակերպել հստակ, չափելի և լուծման ենթակա առնվազն 2 խնդիր, որոնցից յուրաքանչյուրում ներառված է՝
· առնվազն 1 հիմնական պատճառ,
· 1 չափելի հետևանք,
· և առանցքային հարց («Ի՞նչը պետք է փոխվի»), ինչպես նաև հիմնավորում՝ հիմնված առնվազն 2 փաստացի տվյալների կամ դիտարկումների վրա։
Ակնկալվող գիտելիք
Դասի ավարտին սովորողը․
1. Նշում է առնվազն երեք խնդիր տարբեր ոլորտներից։
2. Բացատրում է՝ ինչպես է խնդիրն առնչվում պատճառների և հետևանքների շղթային։
3. Ձևակերպում է մեկ հստակ խնդիր՝ «Ո՞վ - Ի՞նչ - Ինչու՞ է դա կարևոր» կառուցվածքով։
Գործնական առաջադրանքներ
Առաջադրանք 1․ Խնդիրների ճանաչում և դասակարգում (առաջադրանքի մակարդակ՝ հեշտ)
Նպատակ․ զարգացնել սովորողների ունակությունը տարբերելու իրավիճակը խնդրից և տեսնելու դրա պատճառահետևանքային կառուցվածքը։
Գործընթաց․
Քայլ 1 - Ներածություն․ «Ի՞նչն է խնդիր» (4 րոպե)
· Ուսուցիչը շատ կարճ ներկայացնում է «խնդիր» հասկացությունը որպես իրավիճակ, որը պահանջում է որոշում/փոփոխություն։
· «Խնդիր» — դա իրավիճակ է, երբ առկա վիճակը չի համապատասխանում ցանկալիին (կամ նորմային) և դրա համար պետք է որոշում կամ գործողություն։ Սովորաբար կա տարբերություն «ինչ կա»-ի և «ինչ պետք է լինի»-ի միջև, հաճախ՝ անորոշություն կամ սահմանափակ ռեսուրսներ։
· Բացատրվում է կառուցվածքը՝ պատճառ – էություն /հիմնախնդիր– հետևանք։
· Ուղղորդող հարցեր, որ պիտի մնան գլխում. «Ի՞նչն է դարձնում սա խնդիր», «Ովքե՞ր են ազդվում», «Ինչո՞ւ է կարևոր»։
· ովորողը նշում է որ մակարդակում է նպատակ ունի գործել (դասարան/դպրոց/համայնք)։
Քայլ 2 - Խաղ «Իրական vs երևացող» (8 րոպե)
· Ուսուցիչը բարձրաձայն կարդում է տրված ցանկից օրինակներ, սովորողները ցույց են տալիս 🟥/🟩 քարտեր (խնդիր/դիտարկում)[footnoteRef:1]։ [1:  Քարտերը պարտադիր չեն, կարող են լինեն տպված թերթիկներ, կամ ուղղակի սահիկ և առանց քարտերի քննարկում ծավալվի։] 

Օրինակներ խաղի համար՝
· Ջուրը չի գալիս։
· Տաքսիները թանկացել են։
· Աշակերտները ուշանում են դասերից։
· Հեռախոսն անընդհատ լիցքավորման կարիք ունի։
· Երկրի վրա կլիման փոխվում է։
· Նոր ծրագիրը շատ բարդ է։
· Բուսական աշխարհը վերանում է անապատացման պատճառով։
· Իմ ընկերները չեն մասնակցում խմբային աշխատանքին։
· Գիշերային լուսավորությունը վատ է աշխատում։
· Թեստերը շատ են և անհասկանալի։
· Ինտերնետ կապը դանդաղ է դպրոցում։
· Քաղաքի/համայնքի այգիներում աղբամաններ քիչ կան։
· Փողոցում շատ մեքենաներ են կայանում հետիոտների անցման վայրում։
· Մարդիկ քիչ են ընթերցում գրքեր։
· Հասարակական տրանսպորտը գերբեռնված է։
Ուսուցչի համար՝ դիտարկումը փաստ է, իսկ խնդիրը՝ պատճառահետևանքային իրավիճակ, որը պահանջում է լուծում։
Քայլ 3 - Խմբերի ձևավորում և թեմայի ընտրություն (2 րոպե)
4–5 հոգանոց խմբեր։ Յուրաքանչյուր խումբ ընտրում է մեկ ոլորտ՝ Բնապահպանական/ Տեխնոլոգիական / Սոցիալական / Կրթական / Գիտական-մաթեմատիկական։
Հիշեցում՝ ընտրել լուծելի, ոչ գլոբալ խնդիրներ։
Քայլ 4 - Աղյուսակի լրացում (8 րոպե)
Խմբերը լրացնում են հետևյալ աղյուսակը (1) (տրվում է դատարկ ձևաթուղթ)[footnoteRef:2]։ Ուսուցիչը շրջում է դասարանում և հարցերով ուղղորդում, հարցեր ուղղորդման համար՝ «Ի՞նչն է սա առաջացնում», «Ովքե՞ր են ազդվում», «Ինչո՞ւ է կարևոր»։ Ինչպես նաև նշվում է որ մակարդակում է նպատակ ունի գործել (դասարան/դպրոց/համայնք)։ [2:  Աղյուսակը ընդամենը օրինակ է։ Կարելի է տրված աղյուսակից վերցնել մեկ օրինակ ամեն ոլորտից՝ կախված սովորողների թվից։ ] 

	Մեթոդական բացեր
	Սխալ արդյունքներ
	«Միկրո–Մեզո–Մակրո»

	
	Չափումների սխալները անտեսվում են
	Վերլուծությունները դառնում են սխալ
	Գործիքների անճշտություն
	Վստահելիության կորուստ
	«Միկրո–Մեզո–Մակրո» «Միկրո–Մեզո–Մակրո»

	
	Տվյալները չեն պահպանվում ճիշտ ձևով
	Արդյունքները կորցվում են
	Կազմակերպչական թերություն
	Վերլուծության խանգարում
	



Քայլ 5 - Կիսում և մինի-ամփոփում (4 րոպե)
· Յուրաքանչյուր խումբ մեկ օրինակ է ներկայացնում։
· Ուսուցիչը շեշտում է տարբերությունը փաստի և խնդրի միջև ու ամրապնդում «պատճառ–հետևանք–փոփոխություն» շղթան։
Ուսուցչի դերը․
· Ներկայացնել ոլորտների օրինակներ և ապահովել, որ յուրաքանչյուր խումբ ընտրի տարբեր թեմա։
· Հիշեցնել՝ խնդիրները պետք է լինեն լուծելի, ոչ թե գլոբալ կամ աբստրակտ։
· Ուղղորդել պատճառների բացահայտման քննարկումը՝ հարցերով («Ի՞նչն է դա առաջացնում», «Ովքե՞ր են ազդվում», «Ինչո՞ւ է դա կարևոր»):
Սովորողների դերը․
· Ներկայացնել գաղափարներ, լսել միմյանց կարծիքները, փաստարկներով հիմնավորել, թե ինչու է որևէ իրավիճակ իրական խնդիր։





Առաջադրանք 2 – Խնդրի մակարդակներ (10 րոպե, դժվարության մակարդակ՝ միջին)
Նպատակ Բացատրել «մասշտաբի» տեխնիկան՝ նույն խնդիրը դիտել ամենօրյա/անհատական, դպրոցական/ինստիտուցիոնալ, համայնքային/հասարակական մակարդակներում և գիտակցել՝ յուրաքանչյուր մակարդակում ինչպիսի դերակատարներ կան։
Կարճ տեսություն
· Մակարդակների բաժանում՝ միկրո (անհատական գործողություններ), մեզո (կառույցային կանոններ/ընթացակարգեր), մակրո (համակարգային ենթակառուցվածք, ռազմավարություններ, մշակույթ):
· Համակարգային տեսլական՝ խնդրի բնույթը փոխվում է՝ կախված տեսության մակարդակից․ տարբեր են լինում գործող ուժերը, հնարավորությունները և սահմանափակումները։
· Ազդեցության կետեր՝ համապատասխան մակարդակում նպատակային միջամտությունը կարող է տալ անհամեմատ ավելի մեծ արդյունք (օր.՝ ճիշտ տեղադրված 1 աղբաման = նկատելի փոփոխություն):
Օրինակներ՝
Անհատական (միկրո)
· «Ես առավոտյան չեմ լսում զարթուցիչը» → ես → «3 զարթուցիչ տարբեր տեղերում»
Կազմակերպչական (մեզո)
· «Ավտոբուսի գրաֆիկը հետ է մնում» → ծառայություն/դպրոց → «նոր գրաֆիկ՝ 10 րոպե շուտ»
Համայնքային (մակրո)
· «Երթևեկության խցանումներ են» → քաղաքի տրանսպորտ → «նոր երթուղի՝ վիճակագրություն 30% կրճատում»
Քայլ 1. Խնդրի դուրս բերում
· Որոշեք 1 հիմնական իրավիճակ (օր.՝ «դասարանում մաքրության խնդիր»): 
· Ձևակերպեք 3 տարբեր տեսանկյուններով՝ 
· Ամենօրյա (միկրո)՝ «իմ աշխատատեղը անկարգ է»։
· Կառուցվածքային/կազմակերպչական (մեզո)՝ «դպրոցի միջանցքներում բավարար աղբամաններ չկա»։
· Համայնքային/համակարգային (մակրո)՝ «տարածքի աղբահանության ծառայությունը հետևողական չեն»։
Քայլ 2. Խնդրի վերաձևակերպում
· Ամեն դեպքի դիմաց նշեք՝ ո՞վ է պատասխանատու (ես/ուսուցիչ/ադմինիստրատիվ աշխատողները /ինքնակառավարման մարմինները/հանրային ծառայություն…)։
· Թիմը ներկայացնում է 1-ական օրինակ հակիրճ ձևակերպումով (ընդամենը 3 նախադասություն):
Քայլ 3. Ամփոփում
«Վարժության ընթացքում նույն իրավիճակը դիտարկվեց երեք մակարդակով՝ միկրո (վարքային փոփոխություններ անհատի մակարդակում), մեզո (դպրոցի կամ կազմակերպության կանոններ և գործընթացներ) և մակրո (համայնքային ծառայություններ ու համակարգային պայմաններ)։ Ամփոփելով՝ յուրաքանչյուր խումբ ընտրեց մեկնարկի մեկ մակարդակ և ձևակերպեց 24-ժամյա միկրոքայլ՝ նշելով պատասխանատու անձին: Այս մոտեցումը թույլ է տալիս կապել անհատական վարքը կազմակերպչական կարգավորումների և համայնքային համակարգերի հետ ու հաջորդ քայլերը հիմնավորել տվյալներով»։
Առաջադրանք 3․ Խնդրի ձևակերպման բանաձև (առաջադրանքի մակարդակ՝ միջին)
Նպատակ․ սովորողը սովորում է ձևակերպել հստակ, պատճառահետևանքային կառուցվածքով խնդիր։
Քայլ 1. Բանաձևի բացատրություն (4 րոպե)
Խնդիր = (Ով է ազդվում) + (Ի՞նչ է տեղի ունենում) + (Ինչու է դա կարևոր)
Օրինակ՝ «Դասերի ընթացքում հեռախոսների չվերահսկվող օգտագործումը նվազեցնում է աշակերտների ուշադրությունը»։
Ուսուցիչը սովորողներին բացատրում է, թե ինչ տարբերություն կա «խնդրի» և «լուծման առաջարկի» միջև։ Խնդիրը նկարագրում է իրավիճակը և նրա հետևանքը, իսկ լուծման ձևակերպումը արդեն ասում է՝ ինչ պետք է անել։
Օրինակ՝
· Խնդիր է․ «Դասերի ընթացքում հեռախոսների չվերահսկվող օգտագործումը նվազեցնում է աշակերտների ուշադրությունը»։
· ՉԻ խնդիր․ «Աշակերտները պետք է չօգտվեն հեռախոսներից դասերին» կամ «Պետք է ավելացնել աղբամաններ»։
Քայլ 2 - Զույգերով վերաձևակերպում (8 րոպե)
· Սովորողները բաժանվում են զույգերի։
· Յուրաքանչյուր զույգ ընտրում է Առաջադրանք 1-ից մեկ իրավիճակ և գրում է մեկ հստակ խնդիր ըստ բանաձևի։
· Ուսուցիչը տալիս է հուշում՝ «Ով - Ինչ - Ինչու է կարևոր» դաշտերով։
Քայլ  3- Արագ զույգերով վերանայում (4 րոպե)
· Զույգերը փոխանակում են թերթիկները և ստուգում՝ կա՞ պատճառ, կա՞ հետևանք, պարզ՞ է «Ի՞նչը պետք է փոխվի» ակնարկը։
· 2–3 լավագույն օրինակ տախտակի վրա որպես «մոդել»։
Ուսուցչի դերը․
· Տրամադրել օրինակներ հստակ և ոչ այնքան հստակ ձևակերպված խնդիրների, բացատրել տարբերությունը։
· Զգուշացնել, որ խնդիրները չպետք է լինեն «լուծում պարունակող» (օր.՝ «պետք է ավելացնել աղբամաններ»՝ արդեն լուծում է, ոչ թե խնդիր)։
Սովորողների դերը․
· Համագործակցել զույգերով, գրել հակիրճ և տրամաբանական խնդիրներ, քննարկել և բարելավել ձևակերպումները։
Լուծում/ամփոփում
Դասի ավարտին ուսուցիչը ամփոփում է սովորողների քննարկումները և ուղղորդում նրանց դեպի գիտակցված եզրակացություն, որ յուրաքանչյուր ճիշտ ձևակերպված խնդիր ունի երեք հիմնական հատկանիշ․
1. Տրամաբանական ամբողջություն (պատճառ + հետևանք) -
Խնդիրը միշտ ներառում է մի երևույթ, որն ունի պատճառ և հանգեցնում է որոշակի հետևանքի։
Օրինակ․ «Դպրոցի այգում ծառերը չորացել են, որովհետև երկար ժամանակ չեն ջրվել, ինչի հետևանքով տարածքը կորցրել է կանաչապատ տեսքը»։
Այստեղ հստակ է պատճառը (չեն ջրվել) և հետևանքը (ծառերի չորացում)։
2. Իրատեսական և կոնկրետ հիմք (չափելի փաստ, դիտարկում կամ տվյալ) -
Խնդիրը պետք է հիմնված լինի իրական փաստերի վրա, ոչ թե կարծիքների։
Ուսուցիչը բացատրում է, որ գիտական կամ քաղաքական ոլորտներում խնդիր ձևակերպելիս միշտ անհրաժեշտ է հիմնվել դիտարկումների, տվյալների կամ չափումների վրա։
Օրինակ՝
· Բնագիտության մեջ՝ «Գետի ջրի թթվայնությունը բարձրացել է 0.5 pH-ով վերջին ամսում»։
· Տնտեսագիտության մեջ՝ «Աշխատաշուկայում երիտասարդների գործազրկության մակարդակը հասել է 20%-ի»։
· Կրթության մեջ՝ «Աշակերտների 40%-ը չի կատարում տնային աշխատանքները»։
Այսպես սովորողները հասկանում են, որ իրական խնդիրը միշտ ունի չափելի հիմք։
3. Առանցքային հարց՝ «Ի՞նչը պետք է փոխվի» -
Ուսուցիչը հստակ ընդգծում է, որ յուրաքանչյուր խնդիր ենթադրում է գործողություն․ եթե չկա այն հարցը, թե ինչն է պետք փոխել, ապա դա դեռ խնդիր չէ։
Օրինակ՝
· Եթե աշակերտը ասում է՝ «Ուսումնասիրական նախագծերի թեմաները հետաքրքիր չեն», ուսուցիչը հարցնում է՝ «Ի՞նչ կարելի է փոխել, որպեսզի դրանք դառնան հետաքրքիր»։
· Եթե աշակերտը նշում է՝ «Դպրոցում շատ թափոններ են առաջանում», ապա առանցքային հարցն է՝ «Ինչպե՞ս կարելի է նվազեցնել թափոնների քանակը»։
Ինքնագնահատում
«Լուսացույցի գույներ» - որքանով ենք հասկացել թեման կամ որքան վստահ ենք մեր գիտելիքների մեջ։
Գործընթացը․
· Դասի ավարտին ուսուցիչը սովորողներին բաժանում է երեք գույնի կպչուն թղթեր կամ քարտեր․
🟥 Կարմիր - «Դեռ չեմ հասկացել կամ չեմ վստահ իմ պատասխանի վրա»
🟨 Դեղին - «Մի մաս եմ հասկացել, բայց դեռ հարցեր ունեմ»
🟩 Կանաչ - «Լիովին հասկացել եմ, կարող եմ բացատրել ուրիշին էլ»
· Ուսուցիչը ներկայացնում է 2-3 ինքնաքննության հարց (օր.՝ «Կարո՞ղ եմ տարբերել իրավիճակը խնդրից», «Կարո՞ղ եմ նշել խնդրի պատճառներն ու հետևանքները»)։
· Յուրաքանչյուր սովորող բարձրացնում է իր գույնի քարտիկը կամ տեղադրում այն համապատասխան տախտակի հատվածում՝ ըստ իր զգացողության։
Հարցերը՝
· Կարո՞ղ եմ տարբերել իրավիճակը խնդրից։
· Կարո՞ղ եմ նշել խնդրի պատճառներն ու հետևանքները։
· Կարո՞ղ եմ հստակ ձևակերպել խնդիր առանց լուծում առաջարկելու։
· Ի՞նչ ոլորտներում կարող եմ այս մոտեցումը կիրառել։
Ուսուցչի դերը․
· Նկատում է՝ որ գույնն է գերակշռում, հասկանում է՝ արդյոք անհրաժեշտ է թեման կրկին բացատրել կամ ամրապնդել։
· Կարող է զույգերով նստեցնել կանաչ քարտ ունեցողներին դեղին կամ կարմիր քարտ ունեցողների կողքին, հետևելով զույգերով սովորելու (peer learning) ձևաչափով։
Տնային աշխատանք
Դիտարկիր քո շրջապատը (տուն, դպրոց, փողոց, առցանց միջավայր, բնություն) և գրիր մեկ հստակ ձևակերպված խնդիր հետևյալ ձևով՝
	Ով է ազդվում
	Ինչ է տեղի ունենում
	Ինչու է կարևոր

	Օրինակ՝ աշակերտները
	Նորոգման ընթացքում դասարանները աղմկոտ են
	Խանգարում է ուսուցմանը և ուշադրությանը


Ծավալ՝ 5-6 նախադասություն։
Հաջորդ դասին սովորողները կօգտագործեն իրենց գրած խնդիրները՝ «Խնդրի ծառ» վարժությունում։
Գնահատման թերթիկ ուսուցչի համար
Թեմա` Խնդիրների սահմանում և հստակեցում
Տևողություն` 45 րոպե
Ուսուցիչ  ___________________
Ամսաթիվ  ___________________
Քանակական գնահատում (0–3 միավոր յուրաքանչյուրի համար)
	Ցուցանիշ
	0
	1
	2
	3

	1. Սովորողը տարբերում է «դիտարկումը» և «խնդիրը»
	☐
	☐
	☐
	☐

	2. Նշում է առնվազն 3 տարբեր ոլորտի խնդիրներ
	☐
	☐
	☐
	☐

	3. Յուրաքանչյուր խնդրի համար ներկայացնում է առնվազն 2 պատճառ և 1 հետևանք
	☐
	☐
	☐
	☐

	4. Ձևակերպում է առնվազն 2 հստակ, չափելի խնդիր ըստ բանաձևի (Ով + Ի՞նչ + Ինչու է կարևոր)
	☐
	☐
	☐
	☐

	5. Մասնակցում է խմբային աշխատանքին և առաջարկում հիմնավորված կարծիք
	☐
	☐
	☐
	☐


Առավելագույն միավոր՝ 15
Աշակերտի միավոր՝ _____ / 15

Ամողջ դասարանի համար (0-ից 3)՝ 
	Սովորողի անունը
	Տարբերում է իրավիճակը խնդրից
	Նշում է առնվազն 3 ոլորտի խնդիրներ
	Ներկայացնում է պատճառներ և հետևանքներ
	Ձևակերպում է հստակ խնդիր ըստ բանաձևի
	Մասնակցում է խմբային աշխատանքին
	Գումարային միավոր (15)

	1.
	☐
	☐
	☐
	☐
	☐
	

	2.
	☐
	☐
	☐
	☐
	☐
	

	3.
	☐
	☐
	☐
	☐
	☐
	

	4.
	☐
	☐
	☐
	☐
	☐
	

	5.
	☐
	☐
	☐
	☐
	☐
	

	6.
	☐
	☐
	☐
	☐
	☐
	

	7.
	☐
	☐
	☐
	☐
	☐
	

	8.
	☐
	☐
	☐
	☐
	☐
	

	9.
	☐
	☐
	☐
	☐
	☐
	

	10.
	☐
	☐
	☐
	☐
	☐
	




Որակական դիտարկումներ (հակիրճ մեկնաբանություններ)
	Դիտարկման ուղղություն
	Ուսուցչի նշումներ

	Աշակերտի մասնակցությունը քննարկումներին
	

	 Հետաքրքրությունը թեմայի նկատմամբ
	

	Հմտությունը պատճառահետևանքային վերլուծության մեջ
	

	Խնդրի ձևակերպման հստակությունը և տրամաբանությունը
	

	Համագործակցություն խմբում
	

	Բարելավման ոլորտներ
	



Ընդհանուր ամփոփում
Ուժեղ կողմեր՝ ___________________________________________
Բարելավման ուղղություններ՝ ________________________________

Ամողջ դասարանի համար (0-ից 3)՝ 
	Սովորողի անունը
	Ուժեղ կողմեր
	Բարելավման ուղղություններ

	1.
	
	

	2.
	
	

	3.
	
	

	4.
	
	

	5.
	
	



